
bin po cein que dusse s'escormantsî contro la ma-
ladî. Cein fâ maubin à tsacon de lo savâi dein la
tnètsance. On lâi sohîte de pouâi onco dzoûre dein
son galé z'ottS et son courti plliein de clliâo.
Et, on pucheint grô macî à li po avâi tsouyî l'er-
dzeint de la società bounadrâi.
Lè statu, qu'ant ètâ rènovala ein 1997, diant que
lo comitâ pâo âovrâ à 5 âo bin 7 dzein. L'ant vota

po 5 et lo novî comitâ l'è dinse :

presideint : Pierre Guex, Vers-chez les
Blanc

qratta-papâi : Pierre Devaud, Bex
bossî : Jean-Louis Chaubert,Puidoux
meimbro : Marguerite Longchamp,Bottens

et François Lambelet, Puidoux
F. Lambelet, qu'è de bî savâi lo presideint de
l'Amicala de Savegnî, Forî et einveron, conte
ôquie su lè 50 an de l'Amicâla. Lâi arâ onna
fîta lo deçando 15 de d.juin 2002 à Forî, dein
lo grand pâilo de coumoûna : dîna, refredon,
esposechon. Du 14 hâorè tsacon l'è lo binve-
gnâi. Sarà on dzo de dzoûyo et d'ametî.
Aprì onna poésî de Fanfouet Lambèlin (desant
dinse lè z'autro yâdzo po Lambelet), li que
sa tant bin la dere, la tenâbllia a ètâ cllious-

L'Amicâla a ètâ fondâîe lo 14 de dèceimbro
1952 pè dâi patoisan de bouna rotse quemet

Oscar Patse, Henri Kissling, Jules Cordey,
Maurice Bossard qu'îre adan tot dzouveno.

L'a dan se 50 an sti an. L'arâi ètâ dèfe-
cîlo de rasseimblyâ lè z'ami âo tiu de l'3o-
ton, devant Tsalande. L'è po cein que la fîta
l'a èti decidale po lo deçando 15 de djuin.
Onna ceintanna de dzein se sant retrovâ à

Forî, dein lo grand pâilo prîtâ pè la cou-
moûna po bâire lo verro de l'ametî offè pè

la coumoûna. Aprì lo dîna, lo presideint
Fanfouet Lambelet a de son plliésî et a remâcha

lo menistre P.Guex po son orîdzo. M. Gaston

Reymond, Syndico de Forî a félicita lè
patoisan que préparant adì dâi refredon et
dâi tsantâîe. M. Savary dâo Botiè à Tobi a

dèvesâ su l'ametî eintre lè patoisan et son

galé patois de la Vèvâisa lâi co'âve dâi pot-
tè que fasâi rìdo bon de l'accutâ. Dama Kaser,
presideinta dâi z'Amouèrâo de Pouèdâo qu'è
la marraina dâo drapeau de l'Amicâla, è d'avî
que patois et costumo dussant martsî einseim-
bllio. L'a bin réson„ Damusalla Andrée Che-

valley, de Pouèdâo, a conta que lo patois,
tsî no, l'a ètâ remet su se piautè permi lè
dzein dâo costumo yô que l'inspetteu dâi z'è-

50 an de l'Amicala

coûlè, Jules Cordey balyîve dâi z'aleçon.

Lè Sansounet l'ant tsantâ eintremi dâi
discoû et on dzouveno Monsu, Christian
Lambelet, a tsantâ et djuvî à la guitare
dâi tsanson ein patois à la moûda de vouai.
Lâi a z'u onna saynèta que montrâve
l'ècoula dâi z'autro yâdzo quand l'îre dèfein-
du de dèvesâ lo ratois et on duo yô qu'on
Monsu de la vela reincontrave onna berdzire
que volyâve pas se lâissî tsermâ.
Quemet à l'accotemâïe faut bin remâcha noûtrè

dzein qu'ant âovrâ fermo po que la fîta
rèusse. Bin dèfecîlo de pas âoblyâ quauqu'on!
Macî à ûjan-Luvî Tsôbè qu'a prepara l'espo-
sechon âo pecolon : documeint, papâi, patrè,
lâivro, écrit dâi patoisan dâo vîlhio tein
et de vouai. Macî assebin à clliâo que l'ant
decora lo pâilo, fé lè cocarde, la pancârta,
lè z'eimpâtâire, la tropa de la tombola, tî
clliâoque que l'ant prîtâ la man, que l'ant
châ po tot réduire bounadrâi. L'a fé tsaud
ma la fîta l'a ètâ balla.' M.-L.Goumaz.

P.S, N'ein z'u lo plliésî de recâidre
on meimbro fondateu ; M. Maurice Bossard,
lo presideint d'hnr.neu : Reynold Richaid,
lè meimbro d'honneu : Louise Chollet et

Lucette Décosterd,
à cô no sohitein la santa et onco bin dâi
dzo de dzoûyo. M.-L.G.

